
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti

08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Ushbu maqolada Xorazm viloyatida kichik biznes subyektlarining eksport salohiyatidan samarali foydalanish 
masalalari tadqiq etilgan. Tadqiqot davomida viloyatdagi kichik biznes subyektlarining eksport faoliyati statistik tahlil 
qilinib, mavjud muammolar aniqlangan. Xususan, logistika infratuzilmasining yetarli emasligi, xalqaro sertifikatlash 
tizimlaridagi qiyinchiliklar, moliyaviy resurslarga cheklangan kirish va malakali kadrlar tanqisligi kabi to‘siqlar o‘rganilgan. 
Shuningdek, xorijiy mamlakatlarning eksportni qo‘llab-quvvatlash tajribalari tahlil etilib, Xorazm viloyati sharoitiga mos 
tavsiyalar ishlab chiqilgan. Tadqiqot natijalari kichik biznes subyektlarining eksport salohiyatini oshirish bo‘yicha ilmiy 
asoslangan takliflarni o‘z ichiga oladi.

Kalit so‘zlar: kichik biznes, eksport salohiyati, Xorazm viloyati, xalqaro savdo, logistika, sertifikatsiya, davlat qo‘llab-
quvvatlashi, raqobatbardoshlik, innovatsiya.

Abstract. This article examines the effective use of export potential of small business entities in Khorezm region. 
During the research, export activities of small business entities in the region were statistically analyzed and existing 
problems were identified. In particular, obstacles such as inadequate logistics infrastructure, difficulties in international 
certification systems, limited access to financial resources and shortage of qualified personnel were studied. Also, foreign 
countries' experiences in export support were analyzed and recommendations suitable for Khorezm region conditions 
were developed. The research results include scientifically based proposals for increasing the export potential of small 
business entities.

Keywords: small business, export potential, Khorezm region, international trade, logistics, certification, government 
support, competitiveness, innovation.

Аннотация. В данной статье исследуются вопросы эффективного использования экспортного потенциала 
субъектов малого бизнеса в Хорезмской области. В ходе исследования был проведён статистический анализ 
экспортной деятельности субъектов малого бизнеса региона и выявлены существующие проблемы. В 
частности, изучены такие препятствия, как недостаточная логистическая инфраструктура, сложности в системах 
международной сертификации, ограниченный доступ к финансовым ресурсам и нехватка квалифицированных 
кадров. Также проанализирован опыт зарубежных стран в области поддержки экспорта и разработаны 
рекомендации, применимые к условиям Хорезмской области. Результаты исследования включают научно 
обоснованные предложения по повышению экспортного потенциала субъектов малого бизнеса.

Ключевые слова: малый бизнес, экспортный потенциал, Хорезмская область, международная торговля, 
логистика, сертификация, государственная поддержка, конкурентоспособность, инновации.

K I R I S H
Xalqaro iqtisodiy aloqalar mamlakatning iqtisodiy rivojlanishi va barqarorligi uchun muhim ahamiyat kasb 

etib, eksport salohiyati va eksport diversifikatsiyasi orqali tez fursatlarda iqtisodiy o‘sishga erishish mumkinligini 
jahon tajribasi yaqqol ko‘rsatmoqda. O‘zbekiston Respublikasida so‘nggi yillarda tashqi savdo diversifikatsiyasi, 
xususan, eksport faoliyatini olib boruvchi kichik biznes hamda xususiy tadbirkorlik subyektlarini davlat 
tomonidan qo‘llab-quvvatlash va rag‘batlantirishga doimiy e’tibor qaratilmoqda [1].

2022-2026-yillarga mo‘ljallangan “Yangi O‘zbekistonning taraqqiyot strategiyasi”dagi 28-maqsadida 
eksportchi korxonalar faoliyatini qo‘llab-quvvatlash tizimini faol davom ettirish orqali respublika eksport 
salohiyatini oshirish, xususiy sektorning eksportdagi ulushini 60 foizga yetkazish vazifasi belgilab qo‘yilgan [2]. 
Bugungi kunda mamlakatimiz yalpi ichki mahsulotining 56 foizidan ortig‘i kichik biznes va xususiy tadbirkorlik 
xissasiga to‘g‘ri kelmoqda va ularning eksportdagi ulushi esa 28,6 foizni tashkil etmoqda [3].

Xorazm viloyati O‘zbekistonning shimoliy-g‘arbiy qismida joylashgan bo‘lib, iqtisodiy salohiyati jihatidan 
muhim hududlardan biri hisoblanadi. Viloyat maydoni 6,3 ming km² ni tashkil etib, aholisi 2 milliondan ortiq 
kishini tashkil etadi [4]. Biroq viloyatning eksport salohiyatidan to‘liq foydalanilmayotganligi, kichik biznes 
subyektlarining tashqi bozorlarga chiqishida bir qator to‘siqlar mavjudligi dolzarb muammo sifatida qolmoqda. 
Shu sababli ushbu tadqiqotda Xorazm viloyatida kichik biznesning eksport salohiyatidan samarali foydalanish 
masalalari va mavjud muammolarni o‘rganish maqsad qilib qo‘yilgan.

M A V Z U G A  O I D  A D A B I Y O T L A R  S H A R H I
Kichik biznes va tadbirkorlik subyektlarining eksport salohiyatini oshirish masalalari ko‘plab xorijiy va 

mahalliy olimlar tomonidan tadqiq etilgan. Xurramov R.A. o‘z tadqiqotida kichik biznes subyektlarining hududiy 
eksport salohiyatiga ko‘rsatayotgan ta’sirini tahlil qilib, qishloq xo‘jaligi mahsulotlari, to‘qimachilik va charm 
sanoati yo‘nalishlarida eksport ko‘rsatkichlari yuqori sur’atlarda ortayotganini qayd etgan [5]. Tadqiqotchi 
ta’kidlashicha, eksportda muvofiqlik sertifikatlari, texnik reglamentlarga javob berish va xalqaro logistika 
muammolari hali ham to‘liq yechim topmagan.

Yaxshimuratov M.N. Xorazm viloyatining iqtisodiy rivojlanishiga to‘sqinlik qilayotgan ichki va tashqi omillarni 
atroflicha tahlil qilgan [6]. Tadqiqotchi hududiy tengsizlik, kadrlar tanqisligi, eskirgan ishlab chiqarish quvvatlari 
hamda resurslarning yetarlicha qayta ishlanmasligi kabi ichki omillarni aniqlagan. Tashqi omillar sifatida esa 
bozor cheklovlari, eksport bilan bog‘liq muammolar, tashqi investitsiyalarning yetarli darajada jalb qilinmasligi, 
iqlim o‘zgarishi va suv tanqisligi ko‘rsatib o‘tilgan.

Kambarova Sh.M. O‘zbekistonda innovatsiya jarayonlari rivojlanishi sharoitida kichik biznesning eksport 
salohiyatini oshirish masalalarini o‘rganib, rivojlangan mamlakatlar tajribasini tahlil qilgan [7]. Olima AQShda 
kichik biznes subyektlari hissasiga eksportning 30 foizdan ko‘prog‘i to‘g‘ri kelishini, Yaponiyada esa bu 
ko‘rsatkich 55 foizni tashkil etishini ta’kidlagan. Shuningdek, eksportni qo‘llab-quvvatlash agentliklari faoliyati 
va ularning kichik biznesni qo‘llab-quvvatlash dasturlari batafsil yoritilgan.

Melibaeva G.N. O‘zbekiston kichik biznesida raqobatbardoshlikni ta’minlashda xorijiy tajribalarni tahlil qilib, 
Germaniya, Janubiy Koreya, Turkiya va AQShning ilg‘or amaliyotlarini o‘rgangan [8]. Tadqiqotchi innovatsion 
rivojlanish, klasterlash, raqamlashtirish va eksport salohiyatini oshirish masalalariga alohida e’tibor qaratgan.

T A D Q I Q O T  M E T O D O L O G I YA S I
Tadqiqotda qiyosiy tahlil, statistik tahlil, tizimli yondashuv va mantiqiy umumlashtirish usullaridan 

foydalanildi. Ma’lumotlar bazasi sifatida O‘zbekiston Respublikasi Statistika agentligi, Xorazm viloyati Statistika 
boshqarmasi rasmiy ma’lumotlari, shuningdek, mavzuga oid ilmiy adabiyotlar va me’yoriy-huquqiy hujjatlar 
xizmat qildi. Tadqiqot davomida 2010-2023 yillar oralig‘idagi statistik ma’lumotlar tahlil qilindi, viloyatdagi 
eksport ko‘rsatkichlari hududlar kesimida qiyoslandi va xorijiy mamlakatlar tajribalari o‘rganildi.

SWOT tahlili orqali Xorazm viloyatining kichik biznes eksport salohiyatiga ta’sir etuvchi kuchli va zaif 
tomonlar, mavjud imkoniyatlar hamda tahdidlar tizimli tarzda o‘rganildi. Korxonalar faoliyati tahlili uchun 
to‘qimachilik sanoati korxonalarining eksport ko‘rsatkichlari maxsus tanlab olindi, chunki ushbu tarmoq viloyat 
eksportida yetakchi o‘rinni egallaydi.

T A H L I L  V A  N A T I J A L A R
Xorazm viloyatida kichik biznes va xususiy tadbirkorlik subyektlarining eksport faoliyatini tahlil qilish 

natijasida bir qator muhim xulosalarga kelindi. Statistik ma’lumotlarga ko‘ra, Xorazm viloyatida kichik tadbirkorlik 
subyektlarining mahsulot eksporti hajmi 2010-yilda 13,5 mln. AQSH dollarini tashkil etgan bo‘lsa, 2023-yilda bu 
ko‘rsatkich 190,4 mln. AQSH dollariga yetdi, ya’ni 14,1 barobarga o‘sdi [9]. Bu o‘sish sur’ati respublika bo‘yicha 
eng yuqori ko‘rsatkichlardan biri hisoblanadi.

1-jadval. Kichik tadbirkorlik subyektlarining mahsulot eksporti hajmi (mln. AQSH doll.)
Hududlar 2010 2015 2020 2023 O‘sish (baravar)

O‘zbekiston 
Respublikasi 1782,8 3377,7 3100,9 7092,1 3,97

Xorazm viloyati 13,5 19,7 119,0 190,4 14,1
Toshkent shahri 687,5 640,0 578,1 1197,6 1,74
Farg‘ona viloyati 82,4 140,0 319,0 464,3 5,6
Andijon viloyati 40,4 105,0 252,5 338,0 8,4

1-jadvaldan ko‘rinib turibdiki, Xorazm viloyati kichik tadbirkorlik subyektlarining eksport hajmi o‘sish sur’ati 
bo‘yicha respublikada yetakchi o‘rinni egallagan. 2023 yilda jami eksportda kichik biznes va xususiy tadbirkorlik 
subyektlarining ulushi Xorazm viloyatida 64,2 foizni tashkil etib, bu ko‘rsatkich Surxondaryo (72,4%) va 
Farg‘ona (68,4%) viloyatlaridan keyingi o‘rinni egallagan [9].

Xorazm viloyatida kichik biznes va xususiy tadbirkorlikning yalpi hududiy mahsulotdagi ulushi ham 
barqaror o‘sish tendensiyasini ko‘rsatmoqda. Statistik ma’lumotlarga ko‘ra, 2023-yil yakuniga ko‘ra kichik 
biznes va tadbirkorlikning ulushi yalpi ichki mahsulotda 55,0 foizni, sanoat mahsulotlari hajmida 40,6 foizni, 
qishloq xo‘jaligi mahsulotlari hajmida 98,4 foizni tashkil etdi [10].

2-jadval. Xorazm viloyatida kichik biznes va xususiy tadbirkorlikning ulushi (foizda)
Yil YaHMda ulushi Sanoatda ulushi Qurilishda ulushi

2015 74,1 38,9 82,1
2017 78,3 42,1 87,4
2019 76,4 30,2 92,1

Viloyatda to‘qimachilik sanoati eksportning asosiy tarmog‘i hisoblanadi. 2023-yilda Xorazm viloyatidagi 
yetakchi to‘qimachilik korxonalarining eksport hajmi sezilarli o‘sishni ko‘rsatdi. Masalan, “URGANCH BAHMAL” 
MChJ eksport hajmi 2021-yilda 98,1 mlrd. so‘mdan 2023-yilda 202,5 mlrd. so‘mga yetib, 2,1 barobarga oshdi. 
“TEXTLE FINANCE KHOREZM” MChJda esa bu ko‘rsatkich 61493,4 barobarga o‘sdi [11].

3-jadval. Xorazm viloyatidagi korxonalarda amalga oshirilgan mahsulot eksporti hajmi (ming so‘m)
Korxona nomi 2021-yil 2023-yil O‘sish (baravar)

URGANCH BAHMAL MChJ 98 083 810 202 489 922 2,1

GURLAN GLOBAL TEKS MChJ 27 009 675 67 095 770 2,5

XORAZM TEX MChJ 16 056 103 365 664 6437,8

TEXTLE FINANCE KHOREZM MChJ 4 201 258 333 594 61493,4

Biroq ijobiy ko‘rsatkichlarga qaramay, Xorazm viloyatida kichik biznesning eksport salohiyatidan to‘liq 
foydalanishga to‘sqinlik qiluvchi bir qator muammolar mavjud. Tadqiqot davomida quyidagi asosiy muammolar 
aniqlandi:

Birinchidan, logistika infratuzilmasining yetarli emasligi. Xorazm viloyati geografik jihatdan mamlakatning 
markaziy hududlaridan uzoqda joylashgan bo‘lib, xalqaro transport yo‘nalishlariga chiqish qiyinlashgan. 
Turkmaniston bilan chegara oldi hududida savdo zonasini tashkil etish va chegara o‘tkazuv punktini ochish 
rejalashtirilgan bo‘lsa-da, bu masala hali ham to‘liq hal etilmagan [12].

Ikkinchidan, xalqaro sertifikatlash tizimlaridagi qiyinchiliklar. Yevropa bozoriga muvaffaqiyatli chiqish uchun 
ISO, Halal, HACCP, EU standartlariga javob berish zarur. Sertifikatsiyaning o‘zi sotuvlarni ta’minlay olmaydi, u 
shunchaki ishdagi vositalardan biri hisoblanadi [13]. Ko‘p hollarda sertifikatsiya uchun shunchaki to‘lov qilish 
yetarli emas, mahsulotni reklama qilish va bozor talablarini tushunish ham muhim ahamiyatga ega.

Uchinchidan, moliyaviy resurslarga cheklangan kirish. Kichik biznes subyektlari eksport faoliyatini boshlash 
va kengaytirish uchun zarur moliyaviy resurslarga ega emas. Imtiyozli kreditlar olish jarayoni murakkab va ko‘p 
vaqt talab etadi. Eksport kreditlari, kafolatlar va subsidiyalar tizimi yetarli darajada rivojlanmagan [14].

To‘rtinchidan, malakali kadrlar tanqisligi. Viloyatda xalqaro savdo, marketing va logistika sohasida tajribali 
mutaxassislar yetishmaydi. Eksportga yo‘naltirilgan korxonalar uchun kadrlar tayyorlash tizimi yetarli darajada 
rivojlanmagan [6].

Beshinchidan, bozor ma’lumotlariga cheklangan kirish. Kichik biznes subyektlari xorijiy bozorlar haqida 
yetarli ma’lumotga ega emas. Bozor tadqiqotlari, xorijiy bozor konyunkturasi tahlili va potentsial hamkorlarni 
izlash qiyinchilik tug‘diradi.

Xorijiy mamlakatlar tajribasini o‘rganish natijasida kichik biznesning eksport salohiyatini oshirishning 
bir qator samarali mexanizmlari aniqlandi. Rivojlangan mamlakatlarda eksportni qo‘llab-quvvatlash bo‘yicha 
eksportni qo‘llab-quvvatlovchi agentliklar orqali amalga oshiriladi. Bu agentliklar tomonidan to‘g‘ridan-to‘g‘ri 
eksportga kredit berish, davlat kafolatlari berish, kreditlar bo‘yicha foiz stavkalarini subsidiyalash amalga 
oshiriladi [7].

4-jadval. Xorijiy mamlakatlarda kichik biznes eksportini qo‘llab-quvvatlash mexanizmlari
Mamlakat Qo‘llab-quvvatlash mexanizmi Natija

AQSh Kichik biznes ma’muriyati, Xalqaro savdo 
departamenti

Kichik biznes eksportining ulushi 30%, 2035 yilga 50%ga 
yetkazish rejasi

Yaponiya 70 dan ortiq qonun, eksport kafolatlari, 
inkubatsiya dasturlari Kichik biznes litsenziyalari savdosining 55% ulushi

Germaniya Euler Hermes agentligi, klaster 
yondashuvi, dual ta’lim tizimi

Eksportda kichik biznes ulushi 40%, yuqori texnologik 
mahsulotlar

Janubiy Koreya KOTRA, Texnopark va inkubatorlar, chabol 
bilan hamkorlik

“Yashirin chempionlar” tashabbusi, 100 ta kichik korxona 
eksportga chiqarildi

Turkiya KOSGEB, Eximbank, sanoat zonalari Arzon maydonlar, infratuzilma yordami, eksport kreditlari

X U L O S A  V A  T A K L I F L A R
Tadqiqot natijalari shuni ko‘rsatdiki, Xorazm viloyatida kichik biznes subyektlarining eksport salohiyati 

so‘nggi yillarda sezilarli darajada o‘sdi. 2010-2023-yillar oralig‘ida viloyat kichik tadbirkorlik subyektlarining 
eksport hajmi 14,1 barobarga oshdi, bu respublikadagi eng yuqori o‘sish sur’ati hisoblanadi. Biroq mavjud 
salohiyatdan to‘liq foydalanishga bir qator to‘siqlar - logistika infratuzilmasining yetarli emasligi, sertifikatsiya 
qiyinchiliklari, moliyaviy resurslarga cheklangan kirish va malakali kadrlar tanqisligi - to‘sqinlik qilmoqda.

Xorijiy mamlakatlar tajribasini inobatga olgan holda, Xorazm viloyatida kichik biznesning eksport 
salohiyatini oshirish bo‘yicha quyidagi takliflar ishlab chiqildi:

Birinchidan, viloyatda eksportni qo‘llab-quvvatlash markazi tashkil etib, kichik biznes subyektlariga bozor 
tadqiqotlari, xalqaro standartlar, sertifikatlash va savdo missiyalarini tashkil etish bo‘yicha bepul maslahat 
xizmatlari ko‘rsatish zarur. Bu markaz Janubiy Koreyaning KOTRA modeli asosida faoliyat yuritishi maqsadga 
muvofiq.

Ikkinchidan, Turkmaniston bilan chegaradosh tumanlarda savdo zonasini tashkil etish va chegara o‘tkazuv 
punktini ochish masalasini jadallashtirish lozim. Bu Xorazm viloyati korxonalarining Markaziy Osiyo va 
Xazarbo‘yi davlatlari bozorlariga chiqish imkoniyatini kengaytiradi.

Uchinchidan, eksportga yo‘naltirilgan kichik biznes subyektlari uchun imtiyozli kreditlash dasturlarini 
kengaytirish, garov talablarini soddalashtirish va eksport sug‘urta xizmatlarini joriy etish zarur. Germaniya va 
Turkiya tajribasidan foydalanib, eksport kafolat fondi tashkil etish maqsadga muvofiq.

To‘rtinchidan, viloyatda to‘qimachilik, qishloq xo‘jaligi mahsulotlarini qayta ishlash va hunarmandchilik 
sohalarida eksportga yo‘naltirilgan klasterlarni shakllantirish lozim. Bu klasterlar ichida kichik biznes, yirik 
korxonalar, tadqiqot institutlari va davlat organlari o‘rtasida hamkorlik platformalarini yaratish zarur.

Beshinchidan, Germaniya dual ta’lim tizimi asosida kichik biznes ehtiyojlariga mos keladigan kasbiy 
kadrlar tayyorlash dasturlarini kengaytirish lozim. Xalqaro savdo, marketing, logistika va raqamli texnologiyalar 
bo‘yicha maxsus o‘quv kurslari tashkil etish maqsadga muvofiq.

Oltinchidan, elektron tijorat platformalaridan foydalanishni kengaytirish va kichik biznes subyektlarini 
xalqaro onlayn savdo tizimlariga integratsiya qilishga ko‘maklashish zarur. Bu maqsadda “UzTrade” platformasi 
imkoniyatlaridan keng foydalanish va xalqaro B2B platformalarga kirishni ta’minlash lozim.

Shunday qilib, Xorazm viloyatida kichik biznesning eksport salohiyatini oshirish nafaqat mintaqaviy, 
balki milliy iqtisodiyot uchun ham strategik ahamiyatga ega. Tadqiqot natijalari shuni ko‘rsatadiki, viloyatda 
eksport salohiyati yetarli darajada ishlab chiqilmagan bo’lib, mavjud resurslardan to’liq foydalanilmayapti. 
Xorijiy tajribalarni o’rganish va mahalliy sharoitlarga moslashtirish orqali viloyat eksporti yaqin 5 yil ichida 2-3 
baravar oshirish imkoniyati mavjud. Davlat va xususiy sektor hamkorligi, innovatsion yondashuvlar va xalqaro 
standartlarga moslashish bu maqsadga erishishning asosiy omillari hisoblanadi. Kelgusida ushbu tadqiqot 
natijalarini amaliyotga joriy etish va samaradorligini baholash bo‘yicha qo‘shimcha ilmiy izlanishlar olib borish 
maqsadga muvofiqdir.

